
"Protect Earth, save lives"

Na semana do 17 ao 22 de outubro visitáronnos 16 alumnos e 8
profesores de Eslovaquia, Portugal, República Checa e Italia  dentro
do Programa do intercambio ERASMUS+KA229 que coordina para o

noso centro o profesor Celso Pérez Guerreiro

Como diciamos, foron catro as
nacionalidades que participaron neste
intercambio europeo.

De Prešov (Eslovaquia), a  Základ-
ná škola; de Portugal, a Escola Básica
dos 2º e 3º ciclos do Estreito de
Câmara de Lobos; da República
Checa, a  Základní škola a Mateøská
škola, Uherské Hradištì, Vìtrná; e,
finalmente, de Italia  viñeron dende o
Istituto Omnicomprensivo San Mar-
cello Pistoiese da Toscana.

O grupo mantivo unha intensa actividade lúdico-cultural ao longo da estancia.
 Na foto, vémolos durante a visita a Mondoñedo.

Durante a estancia en Viveiro, o
alumnado visitante conviviu cos seus
correspondentes do noso centro,
desenvolvendo visitas ao casco
histórico e subida a San Roque; na
contorna, foron ao eucaliptal de
Chavín e Fuciño do Porco; tamén
estiveron no Museo do Mar de San
Cibrao, en Lugo e, como coincidiu
nas datas de feira, non puido faltar
as San Lucas de Mondoñedo.

Mateo Rubal Fanego nos WorldSkills

A Real Academia Galega decidiu
dedicarlle o próximo 17 de maio ao  que

foi inspirador da propia celebración
ademais de ser unha figura clave do

galeguismo; pertenceu á nova xeración
de intelectuais que continuaron co

ideario do Grupo Nós, abarcando a súa
obra os ámbitos político, a creación e
crítica literaria ou a edición. Tamén foi

un dos fundadores da Editorial Galaxia,
e presidiu a Real Academia Galega

dende 1997 ata o 2001.

 (páxina 22)

Comezamos este curso 2022/2023 coa nor-
malidade sanitaria que tanto desexabamos
despois da pandemia vivida; sen dúbida, un
alivio psicolóxico e organizativo pero que ta-
mén nos retrotrae á realidade das ratios máis
altos, recortes de profesorado e de perda de
calidade en servizos importantes; todo isto
supón un maior esforzo e adicación por par-
te do persoal, que non sempre é recoñecido e
valorado na xusta medida, xerando situacións
de estrés e cansazo que, ao final, poden le-
sionar a calidade educativa.

Tamén, asistimos aos continuos cambios
organizativos e normativos, como comenta-
mos na páxina seguinte, que tampouco axu-
dan ao funcionamento eficaz dun centro tan
amplo e complexo en oferta e servizos edu-
cativos como é o IES María Sarmiento.

Por outra banda, se seguimos enumerando
os eixes temáticos máis salientables do tri-
mestre, dicir que tivemos eleccións sindicais
e de renovación parcial do Consello Escolar;
ambas convocatorias confiren á participación
e coordinación un verdadeiro paradigma
funcional no noso ámbito, sendo, unha vez
máis, escasísima a participación do colecti-
vo de pais como pode verse nos datos.

Tamén resultaron relevantes, polo positivo
destas accións, a participación nos proxec-
tos Erasmus coa visita de profesorado e alum-
nado de varios países europeos, a presenza
do noso profesorado en Francia e Madeira
e, como non, a viaxe a Cleveland do exalum-
no Mateo para participar nos WordSkills.

No seguinte número, en Semana Santa, da-
remos conta, como vén sendo habitual, dos
aspectos funcionais máis significativos para
a nosa comunidade educativa.

Bo Nadal!

 ALUMNADO:
Renováronse dous membros deste colectivo.

Resultaron elexidos Sergio Febrero Romero e Candela Rego Rial
PAIS/NAIS:

Entran dous representantes:
Dolores Lago-Orcazberro del Río e Adriana Rodel García

PROFESORADO:
Entran tres profesores no CE: David Pardo López,
Mª Belén Suárez Martínez e Ramón Martínez Pego

PERSOAL DE ADMINISTRACIÓN E SERVIZOS:
Non se renovou ningún representante

REPRESENTANTE DO CONCELLO:
continúa Marisol Rey Yáñez

As votacións celebráronse o 28 de novembro en diferentes hora-
rios co obxecto de favorecer a participación.

      CENSO VOTANTES    %

 ALUMNADO  745       517        69,39
 PAIS  891         3          0,336
 PROFESORADO   89        77  86,51

PORCENTAXES DE PARTICIPACIÓN
SEGUNDO OS COLECTIVOS

 Celebráronse as devanditas eleccións convocadas me-
diante Resolución do 19 de setembro de 2022, da Di-
rección Xeral de Ordenación e Innovación Educativa.

No noso centro afectou do seguinte xeito:

ELECCIÓNS PARA A RENOVACIÓN
PARCIAL DO CONSELLO ESCOLAR

ANIVERSARIO
1932 - 2022

- Momento da votación do colectivo de alumnos -

A comezos do curso pasado cam-
biara a Vicedirección, substituíndo
a Susana Quintela Díaz, Luis Ges-
to Lois; agora, este obtivo unha li-
cenza por motivos familiares na
Coruña e o cargo vén de ser ocu-
pado por Javier Lebón Díaz, Pro-
fesor Técnico de Soldadura que, ata
o de agora, era o Responsable de
Calidade.

Mentres, o cargo que deixa Le-
bón é asumido por José Ramón
Remior Sanjurjo, Profesor Técnico
de Mantemento de Vehículos.

Seguen os cambios na
Dirección

Novo Vicedirector e novo
Responsable de Calidade

A viaxe estivo organiza-
da polo departamento de

Xeografía e Historia e
realizouse o 14 de xuño.

Visitaron vila romana de
Veranes, a Campa Torres

(campamento castrexo
conquistado e ocupado

polos romanos),
o Museo do Ferrocarril,
e as Termas romanas de

Campo Valdés.

ACTIVIDADES DE FIN DO TRIMESTRE ANTERIOR
- Visita do alumnado de 3º ESO a Xixón -

CORRECCIÓN DE ERROS
Nalgunhas páxinas interiores do

número anterior, figura a data "22
de xuño de 2021", debendo poñer
obviamente "22 de xuño de 2022"

FALECEMENTO

O pasado 18 de agosto faleceu
o exalumno Luis Rego Álvarez,
natural de Ourol,  con só 30 anos
de idade. A súa morte conmocio-
nounos a todos os que o coñece-
mos e o tratamos.

As nosas condolencias aos seus
familiares e amigos!

As eleccións sindicais para as xuntas
de persoal do colectivo docente celebrá-
ronse o pasado 1 de decembro.

 En canto aos resultados e  participa-
ción no noso Instituto  (mesa 67) temos os
seguintes datos:

CENSO: 92 profesores (*)
CIG,  23 votos

CCOO, 13 votos
ANPE, 10 votos

CSIF, 5 votos
STEG, 3 votos
UXT,  3 votos,
CUT, 1 voto

EN BRANCO, 0 votos
NULOS: 0 votos

Nesta ocasión a participación foi do
 63,04 % fronte ao  58.4%  do 2018.
(*) a diferencia de convocatorias anteriores, onde

tamén concurrían a esta mesa os mestres do CEIP
do Vicedo, nesta ocasión o censo estivo formado
só cos profesores do IES María Sarmiento.

ELECCIÓNS
SINDICAIS

John Lerry Palma, natural de
Manila (Filipinas), estará durante
este curso exercendo como lec-
tor de Inglés para 2º, 3º e 4º de
ESO e para 1º de Bacharelato, ac-
tividade que desenvolve tamén no
colexio adscrito de Celeiro para
o alumnado de E. Primaria.

Johan, ademais de Enxeñería
Informática, estudou varios idio-
mas e gústalle viaxar como me-
dio para profundizar no coñece-
mento doutras culturas.

AUXILIAR DE
CONVERSA

ENTREVISTA:       Jana López Álvarez
Natural de Lugo pero

afincada en Viveiro,
estudou o Bacharelato

no IES María
Sarmiento.

É graduda en Ciencias
Ambientais e, na

actualidade como
primatóloga, dirixe un

proxecto de recuperación
de primates na illa de

Bioko onde se atopa a
cidade de Malabo,

capital de
Guinea Ecuatorial.

○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○ ○

• Imaxinabas na túa infancia
como ía ser o teu futuro?

Sempre me gustaron moito os ani-
mais, incluída a niña irmá (ri-
sas…). Na nosa casa sempre tive-
mos animais, pero nunca imaxi-
nei que chegaría a vivir nunha
selva remota dunha illa en Gui-
nea Ecuatorial. Cando era peque-
na, quería ser veterinaria, pero
despois a vida levoume por outro
lado e tiña moitas dúbidas de que
quería estudar.

Comecei Física na Universidade
de Santiago porque tiña medo de
facer o que realmente quería. Pero
despois dun ano tomei a decisión
de deixar o que estaba facendo e
comezar de novo a estudar algo
que realmente chamaba a miña
atención.

• Qué recordos tes do paso polo
noso instituto?

O primeiro é a gran diversidade
comparado co outro IES. Foi unha

etapa vital moi importante. Foron
dous cursos moi intensos, de moi-
to traballo, de moito compañeiris-
mo e diversión e sentinme moi
arroupada polo profesorado. Pen-
so que é unha época difícil por-
que sabes que a túa vida está pre-
to de tomar un rumbo, e que as
decisións que tomes son importan-
tes para o teu futuro. Aínda así, a
vida dá moitas voltas e o máis
importante é desfrutar do que es-
tás a facer nese momento.

• Cales foron os teus estudos
para chegar a traballar cos
driles?

Ao rematar os estudios de Bac,
fixen Ciencias Ambientais en
Ourense. No último ano de carrei-
ra mudeime a Granada para re-
matar alá os estudos e alí cru-
zouse no meu camiño Miquel Llo-
rente, director e profesor do más-
ter en Primatoloxía da Universi-
dade de Girona. Decidín matricu-

larme no máster cando rematei os
estudos e foi unha das mellores
decisións que tomei na miña vida,
aínda que o fixen con dúbidas.
Para o meu traballo de tese, fun a
Mozambique con outras tres com-
pañeiras a estudar unha po-
boación de monos descoñecida e
nunca antes estudada. Non teño
palabras para describir a expe-
riencia. Abriu moitas portas na
miña vida e cambiou a miña pers-
pectiva respecto a cousas moi bá-
sicas.

• Pero agora traballas na illa de
Bioko (antiga Fernando Poo) na
Guinea Ecuatorial?

Cando rematei os estudos en
Mozambique, volvín para España
e estiven traballando con prima-
tes en cautividade (todos eles pro-
viñentes de tráfico ilegal e de mas-
cotismo).

Despois dun tempo, e aínda que
moito antes xa souben que era o

que quería, decidín buscar unha
oportunidade para volver traba-
llar con monos en liberdade. Xur-
diu entón a posibilidade en 2019
de ir a Bioko nun programa que
leva a cabo a Universidade Na-
cional de Guinea en colaboración
cunha universidade americana de
Pensilvania.

• Cómo foi esa experiencia en
Bioko?

Brutal. Cambiou a miña vida
por completo. Pasei moitos meses
vivindo no bosque, sen móbil, sen
coche, sen as présas do día a día
das cidades … Recolliamos leña,
cociñabamos nun lume, ducháa-
bamonos nun río ou en fervenzas
e viviamos rodeados de especies
como os driles, tartarugas mari-
ñas… Ademais de desfrutar o que
estaba a facer a nivel profesional,
foi unha experiencia única a ni-
vel persoal. Estar lonxe da casa e
darte conta de que existen reali-
dades moi distintas das que vivi-
ches ata agora e que estás a abrir
a túa visión do mundo é algo que
volvería  facer cos ollos pechados.
A vida aquí é moi diferente.

• Qué esperas do teu futuro máis
próximo?

Actualmente son moi feliz co tra-
ballo que estou facendo. Estou a
rematar o meu segundo máster e
agora estou facendo o meu tra-

ballo de campo para a miña tese.
Os meus días son sempre diferen-
tes e combino o traballo na cida-
de co traballo no campo, investi-
gando a ecoloxía dos driles con
cámaras trampa. Levo un ano e
medio colaborando coa ONG
"The Drill Project", na que agora
mesmo desempeño o cargo de di-
rectora. Este verán estiven en Ga-
licia para celebrar a voda da miña
irmá e visitar a familia e amiza-
des pero ao pouco tempo xabota-
ba de menos o meu traballo… Es-
tamos nunha fase do proxecto moi
importante, na búsqueda de pa-
trocinios e aínda que é laborioso
empezan a verse os froitos … A illa
de Bioko é un lugar marabilloso,
un dos lugares con maior biodi-
versidade do planeta…

(longo suspiro)
• Hai algo que botas de menos

cando te atopas tan lonxe?
A nivel material diría que nada.

Aínda que aquí non teño moita
cousa, non necesito máis do que
teño para vivir feliz. A nivel per-
soal gustaríame ter máis cerca aos
meus país, Jose Manuel e Yolan-
da, que sempre me apoiaron para
que perseguise os meus soños, as
miñas irmás Carmen e Raquel e
algunha amizade que, aínda que
tan lonxe, seguen acordándose de
min no día a día.

Aproveito tamén este momento
para agradecerlle a Miquel Llo-
rente, profesor meu no máster, que
me inspirou a seguir este camiño.

• Atréveste a mandar algún con-
sello ao noso alumnado?

Consellos non poido enviar que
para min non teño … (risas). Aín-
da así, o que si podo dicir é que
hai infinitas posibilidades e direc-
cións que podemos tomar na vida.
É natural dubidar, ter momentos
complicados, sentir indecisión…
pero estou segura que todos temos
un lugar no mundo onde traba-
llar con paixón e dedicación. E
sobre todo, loitar polo que queres
para ti, e estar sempre no lugar
que desexas estar. Encontra xen-
te que saiba máis ca ti e mantelos
preto, aprende o máximo que poi-
das e comparte o que sabes. Man-
tén o teu arredor a persoas positi-
vas que se alegren polos teus lo-
gros, e devolve esa positividade.

Ah! e sacar un sobresaínte non é
o máis importante para chegar a
alcanzar os teus sonos.

REDACCIÓN-FBB

ENTREVISTAD@S
ANTERIORMENTE:

Francisco Rodríguez Salgueiro, Andrés Goteira,
Adrián Ben Montenegro, Gema Rena,

 Anthía Suárez Pernas
Ana Otero Rodríguez, Cristian Vale Varela,

David González Pigueiras, Andreea D. Moisa,
Sara Isabel Méndez Toriza,

 Diana Fernández Gómez e David Díaz Díaz,
Andrés López Chao, Lorena Piñón López,

Yolanda Fernández López,
Susana Quintela Díaz, Jessica Lash,

Catalina Rivera López, Ramón Martínez Pego,
Helena Pérez Inés, David e Valeria Fernández,
Atilio Díaz Luaces, Alicia Figueiras Icasuriaga,

Narciso Pillo Guerreiro, Uxío Rodríguez García,
Patricia Amigo Caruncho, Óscar Rolle Calvo,
Javier Mariño Chao, Adrián Ben Montenegro,
Juan A. Menéndez Rocha, Eric R. Wolpers,
Manuel Mira Martínez, Manuel Fdez. López,

Gonzalo Dablanca, Rebeca Bermudez Ramudo,
Ángel Rodríguez Vázquez, Patricia Mariño,

José Rodríguez Costa, Pedro Álvarez Expósito,
Dolores Núñez Estévez,

Fco. Basanta Barro, E. Xesús Rubert Méndez

Badminton
De novo os profesores Marta Cas-

tro Méndez e Jorge Santamariña
García, pertencentes ao club "O
Cembedo", participaron nun encon-
tro internacional senior desta mo-
dalidade deportiva.

Nesta ocasión, desprazáronse ata
Liubliana, capital de Eslovenia,
onde tivo lugar en agosto o torneo
europeo dese deporte.

Parabéns!

Continuamos
co Plan Dixital

No curso anterior, en concre-
to no Claustro de profesores,
celebrado o 18 de novembro

de 2021, informouse desta ac-
ción, promovida dende a Con-
sellería de Educación, que pre-
tende a transformación dixital
dos centros educativos galegos
atendendo ás dimensións peda-

góxica, tecnolóxica e tamén
organizativa.

Para este curso 2022/2023,
o equipo do noso centro

estará formado por profesora-
do de diferentes áreas cordina-

do por Xan Luis Fernández
Fernández, profesor de

Xeografía e Historia.

Mentres, o profesor Técnico
de Automoción José Luis Ja-

neiro Insua, continúa sendo un
dos encargados de harmonizar
os proxectos dos centros edu-

cativos da Mariña. Pola súa
banda, Pilar Asensio Rodríguez,

profesora de Bioloxía e Xeo-
loxía, encargarase do Edixgal
(Implantación do libro dixital

no centro educativo.

Lembrando o pasado

Nun cento de fotografías
extraídas do álbum histórico do
Centro recóllense momentos e
vivencias que conforman a
identidade do IES María Sarmiento
dende a súa primeira reseña na
Gaceta de Madrid, no ano 1932,
como Escola Elemental do Traballo
(lembremos que ata ese momento
xa funcionaba como Escola de
Obreiros de Viveiro), ata a
actualidade.

Como colofón á celebración do 90 aniversario da creación do noso
centro, estivo aberta, dende maio, unha exposición fotográfica con

algúns dos momentos máis significativos da institución

A mostra situouse no corredor de unión dos edificios A e B, e puido verse libremente

Esta acción supuxo un intenso
traballo de escaneado, unifi-
cando formatos, e imprimindo en
A3 cun comentario alusivo ás
datas e persoas que aparecen nas
instantáneas; neste proceso, que
aínda continúa aberto, reco-
lléronse as aportacións de
exprofesores, exalumnos e das
persoas que dun xeito ou outro
forman parte desta realidade
educativa.

non á guerra!

O Claustro de profesores, na se-
sión celebrada o 3 de outubro,
propuxo ao Consello Escolar e á
Inspección Educativa os dous días
non lectivos no noso Instituto;
serán os seguintes:

15 de maio de 2023
16 de maio de 2023

días non lectivos para
este curso 2022-23

"GUIEIROS" ADICADA A
X O S É  L U I S  C A M P O  A N S E D E

A revista "Guieiros" que edita a
Asociación Cultural Xermolos de
Guitiriz, adicou o número anual
2022 ao noso compañeiro o ex-
profesor José Luis Campo Anse-
de, falecido o 12 de febreiro.

Nós coñeciámolo como Ansede,
era natural de Guitiriz, e foi socio
activo da devandita asociación.

A revista fai un extenso perco-
rrido pola vida deste Mestre de
vocación quen, segundo destaca
Regina Polín, Presidenta da Xunta
Local da AECC de Guitiriz, sabe-
dor da súa doenza irreversible doou
o seu patrimonio a asociacións cul-
turais, deportivas, de conservación
da natureza, Cáritas, Oxfam e a
propia asociación contra o cancro.
Un exemplo da bondade e xeno-
rosidade que o caracterizaba.

Tomando prestada unha frase de
"El Camino" de Miguel Delibes
Setién: "As cousas podían ter oco-
rrido de calquera outro xeito e, sen
embargo, ocorreron así".

Va
len

 A.

lm
eid

Correlingua
O mércores, 5 de outubro, o alumnado de 1º e 2º de ESO parti-

cipou no tradicional Correlingua que se celebrou a carón do
pavillón polideportivo municipal de Viveiro nunha carpa insta-
lada a propósito para esta ocasión.

Con esta manifestación preténdese concienciar o alumnado na
necesidade de defender o noso idioma a través de actividades
lúdico-didácticas; nesta ocasión, o concerto da cantautora Pauliña
e Fran Rei, referente dos espectáculos de clown en Galicia, fo-
ron os encargados de vertebrar a actividade na que participaron
máis dun milleiro de rapaces de todos os centros educativos da
Comarca.

Acompañaron o alumnado do noso Intituto Inés Yagüe Mon-
boisse, profesora de Francés;  Sonia Prado, profesora de Mate-
máticas; Manuel José Alonso López-Leitón, de Galego; Alberte
Barros Pereira, de Historia;  Pepe Casariego Guerreiro, profesor
de Galego e Susana Quintela, profesora de Lengua Castelá e Cor-
dinadora do Equipo de Dinamización da Lingua Galega.

Doazón de
sangue

O 13 outubro a Axencia de Doa-
zón de Órganos e Sangue de Ga-
licia ADOS mantivo unha unida-
de de extracción nas inmediacións
do IES María Sarmiento en hora-
rio de mañá.

Máis información no teléfono:

900 100 828

O persoal do IES María Sarmiento
xoga este ano 2022 na lotaría de

Nadal uns 12.000 euros ao número

73.810

O Provisional
Podes consultar os números

anteriores no enderezo web do
IES María Sarmiento, apartado

REVISTA ESCOLAR

Ao comezo do curso, o  23 de se-
tembro, o alumnado do noso centro par-
ticipou nunha folga convocada polos
sindicatos estudantís a favor das con-
dutas de respecto ao medio ambiente
de de conservación do planeta.

Posteriormente, o 27 de outubro,
houbo outra folga neste caso reivindi-
cando unha mellora na saúde mental.

En ambos casos, o seguimento foi
moi amplo entre o alumnado de ba-
charelato e de ciclos con menos parti-
cipación nos cursos 1º e 2º da ESO.

FOLGAS DO
ALUMNADO

 Charla de Eva Mejuto
O pasado día 2 deste mes de decembro a

coñecida autora de literatura infantil e xuvenil,
Eva Mejuto Rial, estivo con nós para falarlle ao
alumnado de 3º e 4º de ESO da súa novela "A
ladroa da biblioteca de Meirás".

A actividade estivo organizada polo Depar-
tamento de Lingua e Literatura Galega.

26 de setembro
DÍA EUROPEO DA LINGUAS

Estabañón
volve publicar

A Asociación Cultural Estabañon
publicou recentemente un novo li-
bro, trátase  da 2ª  parte sobre "HE-
RÁLDICA VIVARIENSE" de Juan Do-
napetry Iribarnegaray (o anterior
saíra xa no 2011).

Outros títulos publicados:

 • "As carrachentas" de Fina Roca.

 • "El digesto indigesto" de Fer-
nando Pérez Barreiro.

  • "A Francesada en Viveiro,
1889", Xosé R. Fernández.

  • "Viveiro, síntesis del incensa-
rio y la gaita" de José Travieso
Quelle.

  • "Viveiro y A Mariña" de Álva-
ro Ruibal Carballal.

  •  O catálogo inédito de D. Juan
Donapetry Iribarnegaray titulado
"Heráldica Vivariense" e  "Seis poe-
tas olvidados".

 •  Antoloxía con obras de Alonso
Pérez de Vivero e Luis de Vivero
(de finais do século XV, principios
do XVI), Nicolás Taboada Leal
(XVIII), Camelia Cociña de Llan-
só, José Almoina Caballero  e Luis
Tobío Campos (os tres de finais do
XIX, comezos do XX).

 • A novela curta "La cueva de la
doncella" de J.A. Parga Sanjurjo,
que se presentou por entregas no
xornal GALICIA REGIONAL entre
1892 e 1893, de aí o seu formato
episódico.

  • "Camiños de escuma e vento"
de Manuel López.

  • "La capilla de la Misericordia
(Viveiro), patronos y parentescos";
trátase dun estudo da historiadora
Mª Graciela Álvarez Casal sobre a
emblemática capela fundada no ano
1603 por Rodrigo Alonso de Al-
feirán.

Aula de
emprendemento

Cun proxecto innovador, cuxo
propósito é dar oportunidades de
emprendemento ao alumnado do
centro, obtivemos unha subvención
de 5.000 euros da Consellería de
Cultura, Educación e Universidades
a través dos fondos Next Generatión.

Dirixidas ao alumnado de  4º da
ESO, tiveron lugar a finais de ou-
tubro varias charlas informativas
a cargo de responsables da Poli-
cía Nacional co obxecto de pre-
ver condutas non desexadas no
uso da internet e das redes sociais.

Estas accións enmárcanse den-
tro do Plan Director da Policía  que
se desenvolve nos institutos e aso-
ciacións onde os mozos teñen pre-
senza; tamén houbo unha sesión
máis específica para os pais e nais.

Charlas sobre
ciberseguridade

O alumnado
dos ciclos de

Administración
participou no

 II Congreso
X Talento

clebrado no IES
Terra de

Trasancos de
Narón

Entre outros, están: Padre Basilio, Profesor de Relixión en Monforte;
Gianonatti, profesor en Lugo; Vicente Breijo Rodríguez, profesor de
Delineación en Ferrol; Antonio López Gato, Profesor de Tecnoloxía do
Metal no IES Someso; Vicente Balseiro Castro (Colosía), prof. en
Madrid; Enrique Fernández Canosa, profesor de Tecnoloxía de
Automoción no IES Daviña Rei; Fina Roca Díaz, profesora de Lingua
Castelá e Literatura; Fidel Vizoso Núñez, profesor de Electricidade na
Coruña; Luís Mel Galocha, profesor de Tecnoloxía; Ramón Isaach
Martínez, profesor de Delineación; José Manuel Juncal López, Profesor
de Matemáticas en Lanzarote; Pablo Mariano Mateo Chao, Profesor do
Metal; Pablo, profesor de Física en Monforte e Inspector; Xosé Manuel
Cociña Regal, profesor de Electricidade; Ramón Barro Gómez,
profesor de Tecnoloxía Eléctrica; Francisco Fernández Murias, de
Debuxo; Nemesio Rodríguez Rodríguez, Director do IES O Centiño de
Foz; José Ramos Fernández, profesor do Metal; José Solla Díaz,
profesor de Debuxo no IES Politécnico de Lugo; Jesús Núñez, Director
do IES Daviña Rei de Monforte; Manuel Álvarez Otero, profesor do
Metal; Generoso Martínez Míguez,  profesor do Metal; Justo Moirón,
profesor de Lengua e Director do IES Vilar Ponte;  Bernal, Director do
ICE da Univ. Complutense de Madrid; Ángel Rodríguez Vázquez,
profesor de Tecnoloxía do Metal e Director da Escola de Mestría;
Vila Freijomil; Manuel Emilio Rey Fernández, profesor no Politécnico
de Vigo; Juan Luís Otero Fernández, profesor do Taller de Madeira e
Francisco Fernández Campo, profesor de Electricidade.

PROFESORES DE F.P. DE TODA GALICIA  no primeiro curso impartido fóra de Madrid polo Instituto de Ciencias da Educación da Universidade Politécnica.
(Xullo de 1974)

 90 A   MS22     220132

ÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIOÁLBUM 90 ANIVERSARIO
Como diciamos nos números anteriores (80 e 81), nos xornais deste

2022, incluímos  dúas páxinas de fotos do álbum do centro como
homenaxe aos profesores, alumnos e persoal non docente que aparecen

nas fotografías e que xa non están con nós.
O noso recordo, agarimo e consideración!

Promoción de Mestres Industriais de 1975
De pé, de esquerda a dereita, están:  Labrada, Rego, Rosa Celia Sánchez Travieso

(madriña da promoción), Paleo, Daniel Fernández-Noriega, Manuel López -Leitón
Basanta, Lamelas e Amador.  Agachados, na mesma orde: Pena, Horacio,

Miguel Rubal e Francisco Rodríguez Salgueiro. (FOTO DE PACO SALGUEIRO)

Última promoción de Mestres Industriais (1973-78) con algúns profesores do
centro. Foto tomada nunha cea de confraternidade, o 20 de marzo de 1993.

Grupo de alumnos da ESO tomando o bocadillo á hora do recreo.
O servizo de refrixerio foi implantado no curso 98-99 e tamén lles permitía

tomar un "bric" de leite subvencionado pola Consellería de Agricultura

A profesora de Francés, Mariluz Poch Villar, acompañando o  alumnado do
IES María Sarmiento nun dos intercambios realizados co

Lycée Bossuet de Lannion

90  A MS22     220132

Chegada co facho no S. Xoán Bosco de 1977
De pé, de esquerda a dereita, están:  Francisco Cora, Paco García San Isidro,
Aniceto López, Francisco Balsa, José Luis Expósito Mariño, J. Manuel Pérez

Docal e Alfredo Álvarez Solla. Agachados, na mesma orde, vemos a Sampayo,
Miguel Fraga, Antonio Pardo e José Manuel García López

A QUE PUIDO SER CENTRAL NUCLEAR DE XOVEA QUE PUIDO SER CENTRAL NUCLEAR DE XOVEA QUE PUIDO SER CENTRAL NUCLEAR DE XOVEA QUE PUIDO SER CENTRAL NUCLEAR DE XOVEA QUE PUIDO SER CENTRAL NUCLEAR DE XOVE

No BOE do 23 de agosto de 1976 publicouse unha Resolución da "Dirección General
de la Energía" pola que se outorgaba a  autorización previa á asociación de empresas
formada por Fuerzas Eléctricas del Noroeste, S. A. (FENOSA), Hidroeléctrica del

Cantábrico, S. A. e Electro de Viesgo, S. A., para instalar unha central nuclear no lugar
de Regodela, no concello de Xove.

DESCOÑECEMENTO INICIAL
As propias empresas desenvolveron

dende o principio da proposta unha
intensa actividade de propaganda a
favor da instalación, toda vez que ese
tipo de enerxía era practicamente
descoñecida para a maioría da
poboación:

-Falaban da riqueza que ía traer para
a Comarca, dos prezos que ían pagar
polos terreos, das fortes partidas
económicas que recibirían os
concellos afectados; construiríase
unha autoetrada que, xa inicialmente,

Localización prevista para a nuclear e distancias en quilómetros (en liña recta) ata
algúns núcleos de poboación

iría dende Celeiro ata a central; luz
gratis para os veciños da zona, etc.

Todo un maná para unha Comarca
que vivía principalmente da
agricultura e do mar e estaba
expectante coa construción da planta
de Alúmina-Alumninio, que tiña lugar
en San Cibrao e que, inicialmente, fora
pensada para Vilagarcía.

Pero o certo é que a xente da zona,
por moitas razóns que exceden o

cometido deste artigo, comezaron a
desconfiar de tanta bondade e, pouco
a pouco, comezouse a ter información
promovida polas asociacións
políticas, culturais, sindicatos,
persoeiros comprometidos,etc. Foi
famosa a reunión celebrada na sala
de festas de Verxeles de Viveiro onde
participaron técnicos da USC,
representantes das empresas, políticos
ou economistas; mesmo o alcalde de

En realidade a solicitude de insta-
lación da nuclear xa era do 8 de no-
vembro de 1973, e ía situarse na en-
senda de Regodela (San Tirso de Por-
tocelo), en Xove. Contaría con catro
grupos reactores cunha potencia no-
minal duns 1.000 MWe cada un, do
tipo de "auga lixeira".

O primeiro grupo, cuxo importe
económico era duns 20.000 millóns
de pesetas, prevíase que comezara a
funcionar no 1982; así, cada cinco
anos, se poñeríase en marcha un novo
xerador, ata completar os catro pre-
vistos. Respecto ao combustible, uti-
lizaríase  uranio enriquecido que se
importaría  dende os Estados Unidos.

En canto ao emprego directo, FE-
NOSA falaba de dúas fases:

-Durante a construción, na que se
podían crear uns 1.500 ou 2.000
postos de traballo.

-A de funcionameno, na que tería
unhas necesidades dunhas 200 persoas
de persoal xa moi especializado.

algunhas opinións
sobre a nuclear

Esquema de instalación dun reactor nuclear no que se usa auga como refrixerante e moderador, similar
á que se pretendía instalar en Xove e moi cuestionada xa na época; foi famoso o accidente de Harris-

burg (Pensilvania) acontecido o 28 de marzo de 1979 nunha central similar, tamén de auga lixeira.

PARTES PRINCIPAIS:
1- Contedor do reactor
2 - Elemento de fisión
3 - Barras de control
4 - Bombas de circulación
5 - Motores das barras de control
6 - Vapor
7 - Entrada de auga
8 - Turbina de alta presión
9 - Turbina de baixa presión

10 - Xerador eléctrico
11 - Excitador do xerador eléctrico
12 - Condensador de vapor
13 - Auga fría para o condensador
14 - Precalentador
15 - Bomba de circulación da auga
16 - Bomba de auga fría do condensador
17 - Cámara de formigón
18 - Conexión á rede eléctrica

Xove, Jesús López, visitou a central
de Sta. María de Garoña (Burgos) que
comezara a funcionar en 1971 e era
do mesmo tipo (aínda que coa metade
da potencia) da que estamos a falar.

Todo isto xerou unha situación de
rexeitamento que comentamos a
continuación.

FORTE OPOSICIÓN
Foron varios os factores que decan-

taron cara a un rexeitamento total da
veciñanza (agás uns cantos veciños,
20 ou 30, segundo a información da
época, que poderían recibir fortes
compensacións económicas polos te-
rreos a expropiar).

-Como dixemos, era coñecido que
despois da construción, na fase de ex-
plotación, os empregos apenas recae-
rían na poboación local.

-Rexeitábase tamén polo efecto
medioambiental que incidiría princi-
palmente na pesca de baixura; o im-
pacto térmico significaba que a 1 qui-
lómetro a auga aumentaría 1ºC de
temperatura.

-Que pasaría se había un escape ra-

dioctivo? era visto que todo norte ga-
lego se vería afectado e podería in-
cluír todas as Rías Altas.

-Tampouco gustaba aos parroquia-
nos que, antes das expropiacións, os
peritos das empresas xa se pasearan
polos terreos coma se fosen seus (che-
garon a medir dende Punta Mansa á
praia de Muiñelo).

-Tamén se comezou a falar da falla
tectónica de Viveiro que discurre nor-
te-sur segundo curso do río Landro,
descoñecida para a mioría.

-O aludido alcalde de Xove mesmo
chegou a falar dun referendum e aca-
bou denegando a licenza municipal.

-Os partidos nacionalistas, Sindica-
to Labrego, asociacións e moitos cien-
tíficos fixaron posición frontista; por
iso, o 10 de abril de 1977, unhas oito
mil persoas manifestábanse en Xove
contra a instalación da nuclear nunha
acción que fora ilegalizada polo go-
bernador civil; unha parte delas, cal-
cúlase que  máis de 4.000, chegaran
a pé dende Viveiro percorrendo
os 12 Kms. distancia, pola es-
trada da costa.

No 1983 redáctase o Plan Enerxé-
tico Nacional no que se decreta unha
moratoria nuclear aprobada polo go-
berno socialista en 1984. Na prácti-
ca, isto supuxo a paralización de 5
proxectos nucleares entre os que se
atopaba o de Xove e tamén a famosa
central nuclear de Lemóniz (Viz-
caia), case rematada, que non che-
gou a poñerse en marcha.

Ata que punto influíu a presión so-
cial no abandono do proxecto?

É dificil de saber...
Pretendemos que os nosos alum-

nos coñezan esta historia e, se o con-
sideran, abonden na mesma cos seus
achegados para conformar a súas pro-
pias conclusións...

Nunha enquisa que realizamos entre a
comunidade educativa, á que responde-

ron unhas 90 persoas, obtivemos os
seguintes datos:

-Prteo do 67% manifestaron que apenas
coñecía ou tiñan datos deste asunto.
-Un 90% coñecen en certa medida

como é a enerxía nuclear, pero descoñe-
cen os tipos de centrais.

-Respecto aos motivos polos que esta-
rían a favor da instalación dunha central
tan cerca de  nós, serían: a riqueza para
os concellos 56%, o emprego 76% e as
melloras nas comunicacións e o posible

efecto chamada, 17%
-Para estar en contra, o 86% teme a un
escape radioactivo e o 59% á contami-

nación en xeral
-O porqué da paralización do proxecto,
din que foi debido á moratoria nuclear o
16%; á presión social o 54% e a ambas
o 63%; os restantes din descoñecer o

motivo real
-Sobre a conveniencia de esbozar o

tema no noso xornal escolar, considéra-
no oportuno máis do 94%

FONTES:
-Hemeroteca de "La Voz de Galicia"

-Hemeroteca de "El Progreso"
-Hemeroteca de "El Pais"

-Nº 3 da Revista "Teima" (dec. 76 - xan. 77)

ABANDONO DO PROXECTO

SAMAÍN
2022

En Mondañedo, o día de
De funtos, pícaros, homes
e mulleres probes petan n-
as portas d'as casas e din:

¿E non-os darán o
migallo?

O migallo é ucha li-
mosna. Si n-a-dan,
camiñan todos coma
fouciños, refonfo-
neando y-hastra pe-
tando n-as portas y-

espelexan do a xente; pro si
a dan, os homes y-as mu-
lleres din:

¡Vaya pol-a y-alma d'os
que deixaron  pan a casa!
¡Nosa Señora d'os Rome-
dios os teña d'a súa man!

N-a rilleira de Cezuras
pídese o migalio unha so-
mana dempois de Defuntos,
e dan a cada un seis ou máis
espigas de maíz.

Moitos, ó recollelas, chú-
chanas e din:

¡Dios te regale a-o ceyo
e n-a terra! ¡Vaya po -a y-
alma d'os difuntos todos d'a
casa!

O
 m

ig
al

loO alumnado da
ESO traballou, nas
diferentes áreas e
materias, os aspec-
tos culturais e plásti-
cos que fan  que o
Samaín sexa parte
da nosa cultura an-
cestral.

Murais, cabazas ou
desfiles foron parte
desa intensa activi-
dade que rematou o
venres, 4 de novem-
bro, coa condución
do cadaleito dende a
aula de Educación
Plástica ata o salón
de actos...

EN TOTAL DECORÁRONSE MÁIS
DE 100 CABAZAS.

DADA A CALIDADE DOS TRABA-
LLOS, TIVEMOS QUE ESCOLLER
AO AZAR DÚAS OU TRES PARA

ESTE ESPAZO

CELEBRANDO O MAGOSTO

O 18 de outubro celébrase o Día das Escri-
toras, unha iniciativa promovida
pola Biblioteca Nacional
de España en cola-
boración coa  Fede-
ración Española de
Mujeres Directi-
vas, Ejecutivas,
Profesionales y
Empresarias (FEDE-
PE) e coa Asocia-
ción Clásicas y

Modernas

Os rapaces de 2º B e 2º C e algúns de  4º da ESO,
participaron nun magosto moi especial con

acompañamento musical coordinado pola profesora
María Ron Cancio.

Nun principio disertaron sobre a orixe e importancia
desta tradición galega; logo, recitaron poemas de

Florencio Delgado Gurriarán e de Rosalía con temática
alusiva á celebración. Finalmente, bailaron pezas de

música tradicional galega e, como non podía ser
doutro xeito, degustaron as castañas asadas

acompañados por polkas, pasodobres e muiñeiras.

TEATRO

O 21 de outubro, o alumnado de 1º
de ESO asistiu no Teatro Pastor Díaz
de Viveiro á representación da obra
inclusiva "Algunhas cousas de
Castelao", dirixida por Isabel Risco e
Fran Rei en colaboración coa
Asociación Anate.

A obra nace da fusión entre o
traballo do propio Fran Rei e
Retrincos de Castelao, de Culturactiva
Producións.

Acompañaron o alumnado  os
profesores Sonia Prado Amido, Marta
Muíña Rodríguez, María da Cunha
López, María Cintia, Fran Basanta e
Mariña Gueimunde.

Alto me vexo no
meu lugarexo,

véxote vir e non
podo fuxir

fai 10 anos

fai 15 anos

fai 20 anos

fai 5 anos

fai 25 anos

Nº 10, publicación: 19-12-97
EDITORIAL: Sistemas edutativos, o noso tampouco é

o peor
SUMARIO: Concedida unha nova ampliación, Prórroga

na aplicación da LOXSE, Xubilacións: José Ramos e
Juan Luis Otero, Correspondencia oficial, Deportes, As
outras linguas, Un aburrido verán, Profesor: Luis Mel
Galocha, Adolescente confusión, O pazo de Grallal,
Regulamento Orgánico dos centros de Secundaria

Nº 22, publicación: 20-12-2002
SUMARIO: Novos representantes no Consello Esco-
lar, Sandra Lamelas en Lorient, Subproceso de Pro-

gramación, Celebrando o magosto, San Xoán de
Covas, Manifesto, Rotas: souto da Retorta, As pasti-
llas nas festas xuvenís, Aprobado o RRI, Aberto por
vacacións, Profesores de Viveiro en Guinea, 25 Ani-
versario da última promoción de Mestres Industriais,

A senda rock: Jimi Hendrix, Historias de Viveiro,
Aprender a aprender (I)

Nº 40, data: 21-12-2007
SUMARIO: Renovación do equipo directivo, Deporte,

xuventude e... Descenso do Landro, Entrevista: E.
Xesús Rubert, O pan de trigo (II), Liberdade, O bote-
llón, The Viveiro Iron Ore Co. Ltd, Álbum 75 aniversa-
rio, Campión de carpintería, Hound Dog Taylor, Silán,

couto fechado, Elaborar un plan de convivencia

Nº 54, publicación: 21-12-2012
SUMARIO: Xubilación: Carmen Santaballa,

Actividades do trimestre anterior, Datos meteoro-
loxicos, Entrevista a: Javier Mariño Chao, La me-
jor historia contada, Test Course-Navette, O carro
do país, PLan de fornación 2012-13, Sendeiros: o

Pozo da Ferida, Convento das Concepcionistas
e a gruta de Lourdes, A carón do blues:

Mississippi John Hurt, A Educación en España (I)

Nº 67, publicación:21-12-2017
SUMARIO: Rematou unha nova ampliación,

Hora de lectura semanal, Reunión de exalumnos,
Entrevista:  Susana Quintela, Proxecto Voz

Natura, Eduemprende 2016/17,  Samaín 2017,
Zocas e zoqueiros, Cómic: Hallowen, Estamos
contra os incendiarios, A punta de Socastro,

Non toleramos a violencia

X. Cabana

QUE FAI O MOSQUITO POR
NÓS? A BIODIVERSIDADE,
CLAVE PARA A VIDA HUMANA

As estudosas alemás Frauke Fis-
cher e mais Hilke Obershansberg
veñen de gañar o Premio Alemán
de Comunicación Medio ambiental
do 2021 con esta obra. Dende 1970,
os Homo sapiens, ou sexa, os hu-

manos e humanas, acabamos co 40% dos vertebrados,
de todos os mamíferos vivos que hai na actualidade só o
4% vive en estado salvaxe e o 96% restante son seres
humanos, vacas e porcos. Se collésemos todas as per-
soas do planeta e as puxésemos nunha enorme báscula
e na outra colocásemos o resto dos mamíferos salvaxes
(incluídos elefantes, baleas azuis e hipopótamos), a  bás-
cula inclinaríase do lado dos seres humanos. Estamos a
provocar a sexta extinción de especies e este é o maior
problema da humanidade, pois o seu avance, a diferenza
da crise climática, non só determina como viviremos no
futuro, senón tamén se daremos SOBREVIVIDO. Este
é un libro que deberiamos ler os 8 mil millóns de habitan-
tes deste planeta mancado chamado Terra, pois vainos
a vida niso.

AS CANTIGAS MEDIEVAIS:
MAXICAMENTE ANTIGAS,
MAXICAMENTE MODERNAS.

Carolina Rubirosa, que é unha
compositora e cantante galega, con-
verteuse no 2017 na primeira artis-
ta que interpretou temas en galego
no The Cavern de Liverpool, aín-
da que é quen de cantar en varios

idiomas. Abrímoslle esta venta para dar a coñecer o
seu traballo “Soldadeiras”, un disco-libro no que reco-
lle, a través dunha ollada, moderna e feminina, sete
cantigas medievais pouco coñecidas. Non é a única
cantante que se achega ás cantigas galegas medievais,
tamén Laura LaMontagne e Pico Amperio andan a pre-
sentar o seu primeiro disco no que aparecen versións
dalgunhas cantigas de Martín Códax e Airas Nunes.
As letras das cantigas do século XIII combinan ben co
ambiente do hip hop, as melodías suaves, os bucles
vocais, as perscusións marcadas e as atmosferas ras-
cadas, pois seguen sendo maxicamente modernas.

O BOSQUE DOS RAPOSOS
AFORCADOS

O premiado artista gráfico Nico-
las Dumontheuil ilustra a novela
homónima do finés Arto Paasilin-
na (O muiñeiro ouveador, O ano
da lebre…). A escolla desta novela
explícase polo feito de que as obras
do novelista finlandés tiveron un

enorme éxito non só no seu país senón tamén en Francia.

Seguro que coa lectura desta versión ilustrada da no-
vela ninguén vai pasar frío este inverno, é máis,  o hu-
mor presente ao longo de todo o relato vainos transpor-
tar ao ambiente morno e confortable da cabana do Ár-
tico onde transcorre unha parte da historia.

UNHA MOREA DE PREMIOS PARA A
LITERATURA GALEGA

A novela Malas mulleres de Marilar Aleixandre aca-
dou o Premio Nacional de Narrativa do 2022. Esta
magnífica novela é un auténtico diálogo con algunhas
das mulleres que, na segunda metade do século XIX,
se implicaron na loita pola democracia, polos dereitos
das mulleres e pola súa igualdade cos homes. As ma-
las mulleres é unha narración coral, que dá voz, como
fixo Rosalía de Castro nos seus poemas, ás mulleres
humildes do pobo, condenadas ao analfabetismo e a
sufrir as máis diversas inxustizas sociais.

“Lixeiro”, o cuarto libro de poemas de Ismael Ramos,
recibiu o Premio Nacional de Poesía Joven Miguel Her-
nández. Na escrita, Ramos aposta pola independencia
e a verdade, converte cada poema nun intento de co-
municación, e nesta obra non se afasta desa liña. En
“Lixeiro” reflexiona sobre os desencantos do presente
e a posibilidade dun futuro que se esvaeu, que condena
as novas xeracións a vivir na indecisión, a convivir cada
día coa incerteza. Por certo, xa no 2020 a poeta galega
Alba Cid gañara este mesmo premio con Atlas.

O terceiro galardoado foi Carlos Labraña, quen aca-
dou o Premio SGAE de teatro infantil coa obra Mum-
brú volveu da guerra.

Se se crean obras de calidade, escribir en galego non
é ningunha pexa. Velaquí tres éxitos que veñen romper
co tópico, pero segue habendo moitísima xente escra-
va dos seus prexuízos, que non le en galego, mágoa.

Ventá aberta aos libros

A editorial Círculo Rojo vén de publicar, en maio de
2022, a novela Las jarras del trotamundos escrita
polo noso compañeiro Javier Mariño Chao, profesor
de Matemáticas do IES María Sarmiento de Viveiro.

Nado no concello de Ourol, no ano 1971, Javier
Mariño cursou estudos de bacharelato no IES Vilar
Ponte de Viveiro e posteriormente licenciouse en
Ciencias Exactas na Universidade de Santiago de
Compostela. Rematados os seus estudos universitarios,
aproba en Andalucía a oposición de ensino secundario
e comeza o seu labor docente como profesor de
Matemáticas en distintos institutos andaluces. Despois
impartirá docencia en concellos coruñeses e
pontevedreses ata que se instala definitivamente no IES
María Sarmiento de Viveiro no ano 2011.

Javier Mariño na presentación do seu libro en Ourol
(07-07-22)

Dende neno a paixón de Javier Mariño era a de
coñecer e viaxar por todos os países do mundo. A partir
do ano 2000 propúxose o emprendemento da súa
odisea polos cinco continentes, e a día de hoxe  xa
leva visitados 163 países e só lle faltan 32 para cumprir
o seu soño. Testemuño de todas as súas viaxes son as
xerras que colecciona de cada país, e que son o motivo
que  intitula a súa obra;  181 recipientes que pretende
expoñer na apertura da súa proléptica cervexaría, xunto
con visados, moedas, e billetes de avión, un
establecemento que será un lugar de encontro para
todos os seus compañeiros de viaxe, onde poidan
rememorar e comentar as experiencias vividas.

En declaracións do seu autor, esta obra elaborouse
durante o período da pandemia, animado polos seus
amigos a plasmar por escrito as súas vivencias a partir
das anotacións do seu caderno de viaxe que ía
elaborando en tempos de espera nos aeroportos.

Las jarras del trotamundos dános a coñecer o
seu personaxe principal, Alberto Mouriño, un neno
de procedencia rural que soña con recorrer todo o
mundo ante a negativa dos que o rodean pero que
conseguirá finalmente o seu obxectivo segundo vai
avanzado a novela. O protagonista irá narrando as
aventuras das súas viaxes cunha certa dose de humor,
ao xeito dos libros de viaxes, mesturando situacións
de risco con episodios hilarantes que manteñen en
vilo ao lector. Ademais dun libro de viaxes, pódese
concebir esta obra como unha novela de aprendizaxe
ou novela de formación (Bildungsroman) pois
preséntase a evolución moral e social do protagonista

O soño ourolés. Unha presentación do libro
 Las jarras del trotamundos de Javier Mariño Chao

dende a súa infancia á idade adulta, a través de
capítulos de carácter biográfico da vida de Alberto
Mouriño: a súa nenez e os seus soños, a
adolescencia e a súa formación académica e a idade
adulta na que se converte en profesor e nun auténtico
e audaz viaxeiro.

 En canto á súa composición, cada capítulo iníciase
cunha cita dun personaxe famoso que nos invita a
reflexionar sobre as nosas ilusións, soños e o intento
de consecución dos mesmos e conclúe cun mapa que
reflicte o itinerario dos países que o noso viaxeiro
logra conquistar en cada episodio.

O libro mantén unha estrutura que combina capítulos
descendentes (do 50 ata o 25) referidos ás viaxes
realizadas, con capítulos que van ascendendo do 1
ao 25 centrados na vida de Alberto Mouriño, unha
peculiar distribución cun dislocamento temporal que
serán cruciais na solución do enigma final, un suceso
que manterá preocupado ao noso protagonista
durante dez anos.

En suma, unha obra de lectura recomendábel que
combina varios eixes temáticos ou historias: a historia
de como conseguir un soño que parece irrealizábel,
unha historia de intriga, un libro de viaxes por países
de todo o mundo, así como tamén unha historia de
amores e desamores. Un emotivo libro que convida
aos lectores a non deixar de soñar.

Pois, que sigas soñando, Javier Mariño. Os meus
parabéns polo goce da lectura deste libro, que acades
o merecido éxito editorial e que se cumpran os teus
soños á espera do brinde na cervexaría Las jarras
del trotamundos… e, en palabras de Bertiño:

"Aquí, Pepe Casariego, un admirador, un
escravo, un amigo, un servo".

PEPE CASARIEGO

 Marta Muíña Rodríguez, responsable do
Plan de Formación Permanente do Profe-
sorado no noso centro durante este cur-
so 2022/2023, comunicou ao profesora-
do a proposta de  actividades formativas
deste ano. As máis significativas son:

- Iniciación á radio escolarIniciación á radio escolarIniciación á radio escolarIniciación á radio escolarIniciación á radio escolar,,,,,     que ten
como obxectivos coñecer o funcionamen-
to do equipo técnico da radio e aplicalo na
práctica docente e co resto da comunida-
de educativa.

-Xest ión e dinamización da bibl io--Xest ión e dinamización da bibl io--Xest ión e dinamización da bibl io--Xest ión e dinamización da bibl io--Xest ión e dinamización da bibl io-
teca e fomento da lectura.teca e fomento da lectura.teca e fomento da lectura.teca e fomento da lectura.teca e fomento da lectura. Neste caso
preténdese amosar o funcionamento do
programa Koha e afondar sobre a función
deste recurso  na práctica docente diaria
e no fomento da lectura.

-Actual ización de ferramentas dixi-Actual ización de ferramentas dixi-Actual ización de ferramentas dixi-Actual ización de ferramentas dixi-Actual ización de ferramentas dixi-
tais.tais.tais.tais.tais. Para coñecer diferentes ámbitos de
traballo como Canva, Prezi, Kahoot ou ca-
dernos dixitais.

-Cultura Galega e competencia co--Cultura Galega e competencia co--Cultura Galega e competencia co--Cultura Galega e competencia co--Cultura Galega e competencia co-
municativa.municativa.municativa.municativa.municativa. Neste caso, preténdese in-
tegrar as tradicións galegas e o coñece-
mento da nosa cultura nas dinámicas pe-
dagóxicas e nas rutinas das aulas.

-Xest ión de proxectosXest ión de proxectosXest ión de proxectosXest ión de proxectosXest ión de proxectos  europeos europeos europeos europeos europeos
E r a smus+E r a smus+E r a smus+E r a smus+E r a smus+

Esta acción pretende o coñecemento das
ferramentas para a busca de socios cola-
boradores e coñecer o sistema de xestión
da documentación das distintas actuacións
que se poden propoñer.

PLAN DE  FORMACIÓN
INTERNA

 A.G.dT.

FOTÓGRAFOS DE VIVEIRO E DA ESCOLA DE MESTRÍA
               José María Leal López

Practicamente, ata comenzos do
século XX, non hai moitas
testemuñas da fotografía en
Viveiro;  si abundan numerosas
cartas mariñas e debuxos con
pinturas realizadas polas armadas
europeas (francesa e inglesa),
dado que a vila sempre estivo máis
aberta ao mar que cara ao interior
por mor da situación xeográfica e
polas pésimas comunicacións de
Viveiro co resto do país, que aínda
persisten na actualidade. 

 OS COMEZOS
Por todo isto, aínda que a

invención da fotografía e a
popularización da mesma
podemos considerar que se deu xa
a mediados do século XIX, xunto
coas técnicas de impresión e
reproducción anexas, en Viveiro
e na nosa contorna retrasou  a súa
chegada ata inicios do século XX.
Empezou cunha difusión de
postais por correo feitas por
iniciativas de empresas locais e
tamén foráneas;  é por iso que as
primeiras fotografías locais
xorden dos fotógrafos J. Insua e
Pedro Ferrer, que realizaron unha
serie de fotos de Viveiro e a súa
comarca con moi boa calidade e
impresión; avonda unha
produción de Edicións A. Cociña
que se atribúen ao fotógrafo
Leandro Lander tamén de moita
calidade e moi ben impresas onde
se reflicten toda unha gran
variedade de temas: paisaxes,
monumentos, xentes, costumes,
festas, romarías, traballos e
oficios, deportivas (representadas
polo Viveiro C.F principalmente,
que cumpre cen anos no 2023) e,
en fin, recollen todo tipo de
celebracións  e todos os

acontecementos importantes que
ocorrían nesta zona. Tamén cabe
destacar unha serie de fotos
editada por Artes Gráficas, ou
tamen a curiosidade dunha
colección fotográfica dedicada  á
Fábrica de Barro-Chavín, onde se
poden ver con detalle as insta-
lacións da mesmas, cos avances
tecnolóxicos que había naquela
época. Grazas a isto, podemos
ollar agora como era Viveiro e a
bisbarra durante todos estes anos
formando un arquivo moi
importante da nosa historia.

MEDIADOS DO SÉCULO XX
Xa polos anos corenta o

fotógrafo ferrolán José Díaz Ariza
instalouse en Viveiro  fundando un
estudo fotográfico na Praza da
Fontenova: "Foto Ariza". Na
mesma, comezou a traballar o
mozo Carlos Jiménez González
que casou con Lidia,  filla de
Ariza,  e xa posteriormente se

independizaron.  O famoso
fotógrafo Leandro Lander
traspasoulles o seu local  que tiña
na Rúa Pérez das Mariñas e alí
crearon o emblemático estudo
"Foto Carlos", cuxa saga  aínda
segue agora noutra rúa cos seus
descendentes, magníficos profe-
sionais que teñen acadado
importantes premios a nivel
nacional e internacional. Pódese
dicir que non hai casa de Viveiro e
bisbarra  que non teñan agún retrato
feito por "Foto Carlos". Esas fotos
eran, inicialmente, en branco e
negro; polo reverso levaban o selo
do estudo e a data das mesmas, o
cal favorecía a súa catalogación
nos vellos álbums que, co tempo,
pasaron a albergar xa os retratos
en color a finais dos anos 60.

Carlos Jiménez faleceu novo e
seguiron co estudo fotográfico os
seus fillos África e Emilio, que se
ocupaba do estudo fotográfico;
con eles tamén traballaba o seu tío

Na foto vemos a Emilio Jiménez que asoma pola fiestra da furgoneta, coa súa cámara na man,
para recoller  o final dunha actividade deportiva durante o S. Xoán Bosco de 1969



O Provisional Páxina 2122 de decembro de 2022

Alfonso, irmán de Carlos, que era
o que facía as fotos na rúa. Lembro
que ía dun sitio a outro nunha
bicicleta das chamadas popular-
mente "de muller" coa cámara
colgada ao lombo e  cun pequeno
maletín onde levaba as fotos  a
tódalas persoas que retratara
anterior-mente.  Alfonso facía
fotos de grupos, festas, Naseiro,
nas Nogueiras, nos estreos de
roupa na primavera, en Defuntos,
Ramos, Semana Santa, na praia,
no fútbol... andábao todo!
Primeiro Carlos e logo Emilio
estaban en todo tipo de  eventos:
vodas, bautizos, comuñóns e
celebracións e acontecementos
locais. Esta familia de fotógrafos
marcou unha época da fotografía

de Viveiro e da bisbarra dende a
metade do século XX que debería
ser mellor recoñecida; posúen un
arquivo que se debería poñer en
valor dada a súa importancia
histórica, cultural e etnográfica.

 Ao longo destes anos houbo
máis fotógrafos con estilos
propios e gran profesionalidade
que plasmaron moi ben todo o que
aconteceu na vila e coas súas
xentes: Prieto, Óliver, Pablo
Mariño, e algún outro do que non
me acordo agora e que tamén
pasarán á historia local, e dos que
moitos conservamos tamén as
súas fotos. Convido a todo o
alumnado a profundizar neste
tema do que  eu simplemente fago
un bosquexo.

 FOTOGRAFÍAS DA EMI

Respecto ás primeiras fotos da
Escola de Mestría, despois da
Guerra Civíl, penso que son dos
fotógrafos J. Insua e Leandro
Lander;  logo, xa máis adiante,
era Ariza o que as facía e, a partir
dos anos cincuenta, empezou
"Foto Carlos" a sacar e inmor-
talizar todo tipo de actos que
promovía o centro. Como exalum-
no, lembro que "Foto Carlos" viña
sacar fotos nos xogos no parque,
no San Xoán Bosco, actos cultu-
rais, deportivos e  académicos;
outras fotos da historia  do Centro
débense ao profesor de Ximnasia
e Formación do Espíritu Nacional,
Don Pedro Álvarez Expósito, que
coa súa  magnífica cámara
inmortabilizaba todo tipo de actos
e eventos tanto dentro como fóra
da Escola e, cando iamos de
viaxe ou nos campionatos esco-
lares, tamén se encargaba de ir
dando forma ao álbum de fotos
do centro e sacábanos as fotos
para realizar os carnets deportivos

Nunha exposición que estivo
aberta durante este ano no IES
María Sarmiento, recollemos
unha escolma das vivencias que
lle confiren a súa identidade
dende que comezou comoEscola
de Obreiros (1932) ata hoxe.

Na actualidade, a fotografía
dixital confire outra dimensión ao
acontecido, pero sempre me gusta
mirar e  recordar vivencias con
esas fotos antigas que temos
gardadas, ás veces en caixas de
cartón, moitas en branco e negro
ou sepia,  xa amarelentas polo
paso do tempo, pero que segue
sendo moi emocionante comen-
talas coa xente que ten os mesmos
intereses.

                   -Viveiro, novembro 2022-

A TRAVESÍA (1952) Foto extraída do libro de Remigio Mestre "Memoria fotográfica de medio
século" publicado en 1999 polo Seminario de estudos "Terra de Viveiro"

Non podemos esquecer as importantes coleccións privadas de fotógrafos
afeccionados; citarei a modo de exemplo a  Remigio Mestre, estremeño e

veraneante durante décadas na vila, ou José Manuel Moreno con
importantes traballos recollidos en moitas das publicacións do Seminario

de Estudos Terra de Viveiro.

¡ata o 9 de
xaneiro!

O Día Internacional
da Eliminación da
Violencia contra
a Muller (aprobado
pola Asemblea
Xeral das Nacións
Unidas na súa
 resolución
54/134 o 17 de
decembro de
1999), celébrase
anualmente
cada 25 de
novembro.

Mateo Rubal nos WorldSkills
A mediados de outubro tivo lugar na cidade de Cleveland (Ohio,

Estados Unidos), a fase mundial dos Skills na que participou o noso
exalumno, acompañado polo profesor de Soldadura e Caldeirería,

Eliseo Maseda Iglesias. Á mesma concorreron representantes de
 21 países, entre eles Austria, Francia, Kazajistán, Xapón ou Corea.

Mateo, cursou o ciclo de
Soldadura e Caldeirería no noso
Instituto e, anteriormente, xa se
proclamara campión autonómico
e nacional nos skills coroándoo
como o mellor soldador de España
na súa categoría.

Agora vén de participar na fase
mundial á que accedeu practi-
camentre sen tempo para poder
preparar especificamente a proba,
ao contrario do que sucede co
alumnado doutros paises, prin-
cipalmente os orientais, onde estes

retos son moi valorados tanto
socialmente como a nivel
profesional. Compaxinar o seu
traballo en Rodabell (San Cibrao)
xunto cos estudos de ciclo superior,
na Coruña, supuxo para el outro
reto importante que soubo resolver
da mellor forma posible, mostrán-
dose, como nos ten acostumados,
moi esixente consigo mesmo ao
considerar que podería obter un
mellor resultado.

Un orgullo para toda a  nosa
comunidade educativa.

As instalacións de Lincoln Electrics líd. empresa de referencia mundial no ámbito da
soldadura acolleo o torneo internacional. Na foto vemos ao noso protagonista co seu

profesor-titor, Eliseo Iglesias Maseda.

Club de xadrez

Unha ducia de mozos de
diferentes cursos da ESO

decidiron crear un club de
xadrez do que desfrutan

durante os tempos de
lecer; sen dúbida unha

gran iniciativa que conta
ademais co apoio do

profesorado de
 Matemáticas e que,

probablemente, dea paso a
un torneo interno antes de

fin de curso.
 Parabéns!

*   *   *

O alumnado de bacharelato
que cursa as materias de Músi-
ca e Historia da Arte desprazá-
ronse, a finais de outubro, ata
Madrid e Toledo con paradas en
León e Segovia.

Na viaxe, complementaron
diversos aspectos curriculares

VIAXE CULTURAL DE 1º E 2º DE BACHARELATO

das devanditas áreas con visi-
tas ao Museo Sefardí e o Puy
du Fou, os museos Thyssen e
O Prado, ademais do acuedu-
to de Segovia e a catedral gó-
tica leonesa. Acompañáronos
os profesores María Ron,
Gema Rena e Xan Fernández.

Páxina 23

b   v
VISITA A EXPOFRAIN

Os matriculados nos ciclos da FP
Básica, CM Electromecánica do Ve-
hículo e CS de Automoción viaxou
ata Lugo, o pasado 18 de novem-
bro, para asistir á mostra de Expo-
frain no Pazo de Feiras e Congre-
sos da capital lucense.

Esta exposición orientada a pro-
fesionais  do sector, contou cunha
ampla participación de provedores
do ámbito dos turismos, camións,
agrícola, industrial, así como todo
tipo de utensilios de taller, vestia-
rio laboral e  accesorios

Na actividade estiveron acompa-
ñados dos profesores Tamara Tei-
jeira, Diego Rodríguez, Sheila Al-
degunde e Xacobo Ben.

ANO XXVIII, NÚMERO 82
TIRADA 825 EXEMPLARES

DISTRIBUCIÓN GRATUÍTA a alumnos e
profesores: 800 exemplares, por correo

a antigos profesores, institucións, centros
e medios de comunicación: 25

SUBVENCIONA:
EQUIPO DE DINAMIZACIÓN DA LINGUA
GALEGA DO  IES MARÍA SARMIENTO

Máis proxectosMáis proxectosMáis proxectosMáis proxectosMáis proxectos

Pablo Golpe, Aldara Insua, Nadia San Isidro e Mar Vale, alumnos de 3º de ESO, participaron
nunha estadía co alumnado do Estreito de Câmara de Lobos en Funchal, na Illa de Madeira;

na foto vemos o grupo diante o monumento a Joao Gonçalves Zarco, navegante e explorador
portugués do século XV, onde están tamén os profesores Celso Pérez Guerreiro  e

 Inés Yagüe Monboisse, que os acompañaron na viaxe.

Participantes no proxecto Erasmus+ a Francia; de esquerda e dereita, están Ramón Martínez
Pego, Helena Pérez Inés (Directora), responsables do Collège Rouges Barres en

Marcq-en-Boroeul, Marta Muíña Rodríguez e Susana Quintela Díaz.

No primeiro caso, coa viaxe a
Madeira, o noso alumnado devol-
ve a visita aos seus correspon-
dentes que estiveron en Viveiro a
comezos de curso e, os profeso-
res, aproveitaron para o estudo de
novas accións conxuntas dentro
dos programas europeos.

Mentres, os integrantes da
viaxe a Francia visitaron diferen-
tes empresas e liceos profesio-
nais co ánimo de reafirmar con-
tactos xa existentes e na procura
de novos socios para o desenvol-
vemento de proxectos futuros,
nos que xa están a traballar.

90 A MS22

21
 días

 co
 G

ale
go

(no se
gu

inte 
númer

o)


